2023-2024 оқу жылындағы біртұтас тәрбие
жұмысының І жартыжылдық есебі:

2023-2024 оқу жылы бойынша Біртұтас тәрбие бағдарламасы бойынша жылдық жоспар құрылып іс шаралар өткізілуде.
Жалпыазаматтық және ұлттық құндылықтарды бойына сіңірген ұрпақ тәрбиелеу. Біртұтас тәрбие бағдарламасы ұлттық адами құндылықтарға негізделген.
Тәрбие мақсаты:  Жалпыадамзаттық және ұлттық құндылықтарды бойына сіңірген ұрпақ тәрбиелеу.
Міндеттері:
-ата-ананың өсиетін тыңдауға, перзенттік парызын түсінуге, отбасы татулығы мен берекесін қадірлеуге тәрбиелеу;
-ұлттық мұраны қастерлеуге; қазақ тілін, мемлекеттік рәміздерді құрметтеуге, татулық, келісім, ынтымақ және ел бірлігін сақтауға, отаншылдық пен мемлекетшілдікке тәрбиелеу;
-жақсылыққа, игілікке бой түзеуге, абыройлы болуға, ар-ұждан, намыс, жауапкершілік, мейірімділік, қамқорлық пен әділдік қасиеттерін жоғары ұстауға баулу және құқықтық мәдениетін қалыптастыру;
-денсаулықты қадірлеуге, салауатты өмір салтын ұстануға, ой тазалығына және эмоционалды тұрақтылыққа баулу;
-табиғатқа, табиғи мұраға ұқыптылықпен қарауға және табиғи ресурстарды үнемді әрі тиімді қолдануға тәрбиелеу және еңбекқорлыққа баулу.
Бүгінгі өскелең ұрпақ тәрбиесі еліміздің болашақтағы жарқын келбетін айшықтайды. Құндылық адамның өмірлік ұстанымына, таңдауына, шешім қабылдауына ұстын болатын көзқарастар жүйесін қалыптастыруға ықпал етеді, оның іс-әрекетін, мінез-құлқын анықтайды.
Әдептілік, әділеттілік, мейірімділік, адалдық, отаншылдық, қамқорлық, жауапкершілік, еңбекқорлық, бірлік, ризашылық, бауырмашылдық, ұлттық мұра мен қазақ тілін қастерлеу, қоғам игілігіне қызмет ету, салауатты өмір салтын ұстану секілді қасиеттерді қалыптастыруға тұғыр болатын ұлттық мүдде, ар-ұят, талап құндылықтарын дарыту қажет.
Ұлттық мүдде құндылығы Қазақстанның мемлекеттілігін нығайтуға атсалысуға, оңтайлы имиджін қалыптастыруға, еліміздің мүддесіне, қоғам игілігіне адал қызмет етуге, ұлттық мұраға ұқыптылықпен қарауға және оны дәріптеуге, қазақ тілінің аясын кеңейтуге үлес қосатын, құқықтық, экологиялық мәдениеті жоғары ұрпақ тәрбиелеуге тұғыр болады.
Ұлттық мүдде құндылығын дарыту арқылы отаншыл, мемлекетшіл және намысшыл, мемлекеттік рәміздерді қадірлейтін, елінің тарихын құрметтейтін, ұлттық мұраны, мәдениетті дәріптейтін, құқықтық және экологиялық мәдениеті жоғары тұлға тәрбиелеуді көздейді.
Ар-ұят құндылығы этикалық принциптерді қалыптастыруға, өзін және өзгелерді құрметтеуге, өз ісіне жауапкершілікпен қарауға, мінез-құлықты нығайтуға және жауапты азамат болуға ынталандырады және мейірімділікке, еңбекқорлыққа баулуды көздейді. Өйткені білім де, ғылым да ерен еңбекпен келеді. Еңбек адам өмірінде маңызды. Адамның рухани дамуына, кәсіби әлеуетінің жетілуіне, қоғамдық сананы жаңғыртуға, ел экономикасын көркейтуге тұғыр болады. Ар-ұят құндылығы академиялық адалдық қағидатын қолдау, адал еңбекті құрметтеу, сөзіне берік, ісіне адал болу, отбасының, өз ортасының абыройын асыру, әдеп нормаларын ұстану, шешім қабылдай білу және жауапкершілікті сезіну, достарына, сыныптастарына, отбасы мүшелеріне қамқор болу, өзін отбасының, сыныптың, мектептің, қоғамның, Отанның бір мүшесі екенін сезіну, мейірімділік таныту арқылы қалыптасады.
Ар-ұят құндылығы арқылы адалдықты жоғары бағалайтын, сөзіне берік, ісіне жауапкершілік танытатын, ата-анасына сүйіспеншілікпен қарайтын, достарын, сыныптастарын сыйлайтын, кішіге ізет, үлкенге құрмет көрсететін тұлға тәрбиелеуді көздейді.
Талап құндылығы өскелең ұрпақ бойында мәдениеттілік, табандылық, үнемшілдік, қанағат, ерік-жігер, таза ой мен адал ниетке тұғыр болады. Сол себепті талап құндылығы білім алушылардың сыни және креативті ойлау, жеке және командамен жұмыс істей білу, білуге, жаңаны тануға құштар болу, физикалық белсенді болу, салауатты өмір салтын ұстану, технологиялық және цифрлық дағдыларды ілгерілету, дұрыс қарым-қатынас орната білу, уақыт пен қаржыны тиімді жоспарлау дағдыларын дамытуға бағытталады. Талап құндылығы құндылығы арқылы жан мен тән тазалығын сақтайтын, дұрыс тамақтану мәдениетін түсінетін, қоршаған орта тазалығын сақтайтын, ақпараттық, медиа және қаржылық сауаттылығы жоғары, ізденімпаз, жасампаз тұлға тәрбиелеуді көздейді.
Жоспар бойынша төмендегі іс-шаралар өткізілді:
«МЕКТЕБІМ-МЕЙІРІМ МЕКЕНІ»  1-қыркүйекте Білім күніне арналған салтанатты іс-шаралар өткізіледі. ! «Құлагер» шағын ауданындағы  Қызыл жар 66 мекен жайында орналасқан мектебіміздің ашылу салтанаты болды.
1қыркүйек-«Білім күніне» мектепішілік салтанатты жиын,                                     сондай-ақ сынып сағаттарын өткізу көзделеді Сынып сағаттары аясында педагогтерге білімге деген ұмтылыс, патриотизм және еңбекқорлық, сондай-ақ жаңа оқу жылында рухани құндылықтарды қалыптастыру мен дамыту туралы бірлескен талқылау ұйымдастыруға, достық қарым-қатынастың, жауапкершілік пен бір-біріне деген құрметтің маңыздылығын ашуға кеңес беріледі. 

«Сергіту сәті» челленджі мектебімізде өткізілді. Челлендждің мақсаты – балалардың салауатты өмір салтын насихаттау. Сергіту сәті – бұл физикалық жаттығулардың шағын жиынтығы, сондықтан оларды орындау кезінде түрлі бұлшықет топтары қамтылады. Сергіту сәті – білім алушылардың статикалық кернеуді жеңілдету мақсатында. сергіту сәті жаттығуларын өткізуге кезінде – шаршаудың алдын алу, ақыл-ой қабілетін қалпына келтіру, дене бітімі бұзылуының алдын алу болып табылады.
#физкультминутка  #зож#сергітусәті  #явыбираюспорт  #менспорттытаңдаймын 

Жалпы Отбасы күніне орай 15.09 күні “Мен және менің отбасым” атты тақырыпта сынып сағаттар және  спорттық жарыс өтті. Аталмыш жарысқа 5, 6-сынып оқушылары және ата-аналары қатысып, бақ сынасты, белсенділіктерін таныта білді.
         2023 жылдың 15 қыркүйегінде “Мектеп Президентіне” үміткерлердің тыңдалымы өтті. Тыңдалым барысында, үміткерлер өздерінің дайындаған презентацияларын қорғады және ұсыныстарын ұсынды. 20-шы қыркүйек күні сағат 07:00-ден, 17:00-ге дейін “Мектеп Президентінің сайлауы өтті. Сайлау қорытындысы бойынша, көпшіліктіліктің қолдауымен мектеп Президенті болып Мереке Жантөре Сайланды.
        2023 жылдың 21 қыркүйегінде жалпы мектепішілік ата-аналар жиналысы өтті. Жиналыста орта және жоғары буын оқушыларының ата-аналары қамтылды. Бастауыш сынып жиналыстары сыныптарда өткізілді. Жиналыста күн тәртібіндегі барлық мәселелер қамтылып, жаңа оқу жылындағы ерекшеліктері мен өзгерістер туралы және мектептің ішкі тәртіп ережелері жайлы толықтай түсіндіріліп, сұрақтарға жауап берілді. Жиналысқа келген ата- аналар жаңалықтардан хабардар болып, өз ойларындағы бірнеше сұрақтарына жауап ала алды.

          21.09.2023 жылғы ✓ 2-4223 хаты негізінде мектебімізде Нашақорлыққа және есірткі бизнеске қарсы күрестің 2023-2025 жылдарға және Нашақорлықтың алдын алу бойынша 2023 жылға арналған іс шаралар 8-11 сынып оқушылыарымен  өткізілді.

   «Қарттарым – асыл қазынам» атты бүгінгі мерекемізді ашуға рұқсат етіңіздер.
Қарттарым жүректерің неткен дархан,
Көтерген тұрмыс жүгін сенің арқаң.
Жолыңды жүріп өткен қарасам мен
Оқитын келешекте бір - бір дастан.
Таң атып күн де шыққан өздеріңмен,
Жалындап жұлдыз жанған көздеріңнен.
Тербедің көктем бағын самал болып
Өсиет жастарға айтқан сөздеріңмен,-
деп асыл қазына, арқа сүйер тірегіміз болып аман - есен жүре беріңіздер.  Ерекше кездесулер болып, қарттардан бата алды мектеп оқушылары.

[image: Қарттарым - асыл қазынам - YouTube] [image: ] [image: ]
[image: ] [image: ]
2.10 күні мектебіміздің қамқоршылық кеңесінің алғашқы отырысы өтті, алғы сөзді мектеп директоры Т.Аманкелді бастап, Білім беру ұйымын дамытудың 2023-2024 жылдарға арналған бағдарламасын таныстырды. Отырыс барысында қамқоршылық кеңес мүшелері таныстырылды, Төрайымы сайланды. 
Төрайым: Нуртазина Айгул Салимжановна
Хатшы: Рахимбеков Есбол Жанбрбаевич
1. Жумабеков Асхат Адаевич
2. Аккузова Динара Курмангалиевна
3. Караулова Дамира Сағдатқызы
4. Кажкенов Жанарбек Каирович
5. Нурмаганбетовна Айгуль Қайратовна
6. Искакова Гульжан Жасдауреновна
7. Жусупова Сымбат Тулкибаевна
8. Уалиахметова Сания Кенесаровна
9. Акимов Дастан Алтаевич
10.Мереке Жантөре Қамқоршылық кеңес мүшелерін Тілеген Аманкелдіұлы ерекше атап өтті, бұл кеңес мүшелері мектептің жай-күйі туралы толық ақпараты бар екенін және мектептің дамуы туралы нақты көзқарасы бар екенін ескерді.
Қамқоршылық кеңесінің мүшелері мектеп формасына қойылатын талаптармен танысып, мектеп формасына қойылатын талаптар 2023-2024 оқу жылы бойы сақталады деп келісілді. Мектеп формасының түсі қою көк түсті болсын деп келісті.

04.10 күні «Ұстаздар мерекесі»  «Ұстаз» деген сөз қазақ баласы үшін қашанда қасиетті, қадірлі болған. «Ұстаздан тәрбие алған »деп бекер айтпаған.Әр балананың болашағы үшін алаңдаушылық білдірген ұстаздарға ерекше берілген күн мерекесі аталды.

Әлеуметтік экономикалық жағдайлардың күрделілігіне қарамастан, отбасы балаларды әлеуметтендірудің негізгі институты болып қала береді. Ата-аналардың қазіргі әлеуметтік-экономикалық шындыққа қаншалық бейімделе алатынынан және позитивті ата-ана болу құзыретін қаншалық дамыта алатынынан біздің мемлекетіміздің балалары мен жастарының толыққанды дамуы мен жалпы әл-ауқаты қамтамасыз етілетін болады.
Позитивті ата-ана мәдениетін дамыту республиканың білім беру ұйымдарының педагогтарымен өзара іс-қимылда жүзеге асырылуы мүмкін. Позитивті ата-ана мәдениетінің мәні – баланың терең түсінігінде, оның қажеттіліктерін, тілектерін, белгілі бір мінез-құлықтың себептерін, жеке тұлғаның толыққанды дамуы үшін қолайлы жағдайлар жасауда.
Позитивті ата-ана – достық қарым-қатынасқа негізделген ата-ана стилі, бала мен ересек адамның қолдауы, өзара ынтымақтастығы. Мұндай тәсілдің нәтижесі – орталықтың мақсаттары мен міндеттерінде көрініс табатын біздің қоғамның басты байлығы ретінде балалардың әл-ауқатын қамтамасыз ету.
Педагогикалық қолдау орталығының мақсаты: балалардың әл-ауқатын қамтамасыз етуде мемлекеттік орта білім беру ұйымдары мен ата-аналар арасындағы тиімді өзара іс-қимыл үшін жағдайларды қамтамасыз ету.
Ата-аналарды педагогикалық қолдау орталығының міндеттері:
1) балалардың әл-ауқатын қамтамасыз ету үшін ата-аналардың педагогикалық мәдениетін, психологиялық-педагогикалық және әлеуметтік құзыреттерін дамытуға бағытталған ата-аналарға жүйелі педагогикалық қолдау көрсетуді ұйымдастыру;
2) білім беру ұйымы мен отбасы арасындағы балаларды тәрбиелеу мен дамытудағы өзара іс-қимылды нығайту;
3) отбасылық тәрбие процесінде балалардың әл-ауқатын қамтамасыз ету бойынша ата-аналардың уәждемесін арттыру.
Бұл ретте баланың әл-ауқаты оның физикалық және психикалық денсаулығын қолдауға және жақсартуға, сапалы білім берумен, даму мүмкіндіктерімен, қауіпсіздігімен және басқа да жағдайлармен қамтамасыз етуге бағытталған факторлардың жиынтық әсері кезінде қалыптасқан жағдай ретінде қарастырылады.
Орталық қызметінің принциптері:
● Ұлттық мәдениет, құндылықтар мен дәстүрлердің сабақтастығы;
●Үдерістің гуманистік бағыттылығы;
● Ата-аналарға дифференциалды және жекелей қолдау көрсету;
● Заманауи ғылым мен тәжірибенің озық үлгілерін пайдалану;
● Әлеуметтік серіктестікке басымдық беру, ресурстық ұйымдар мен білікті сарапшыларды тарту.
Орталықтың қызметі балаларды тәрбиелеу және дамыту мәселелерінде ата-аналардың және балалардың басқа да заңды өкілдерінің құзыреттерін қалыптастыруға бағытталған.
Бүгінгі таңда әр отбасына өз әлеуетін ашуға көмектесу, ата-аналардың алдында тұрған мәселелерді шешуге жәрдем беру маңызды. Бұл жағдайда келесі факторларды ескеру қажет:
1. Әр отбасының мықты жақтары мен маңызды практикалық дағдылары бар.
2. Ауызбіршілігі күшті отбасы кез келген қиындыққа төзімді болады.
3. Тіпті қиын кезде де ата-аналардың көпшілігі балаларын жақсы көреді және оларға қамқорлық жасайды.
Ата-аналарды педагогикалық қолдау Орталығының бағдарламалары балаларды тәрбиелеу және дамыту бойынша ата-аналық міндеттерді орындауды жеңілдетуге, ата-аналар мен балалардың нақты өмірде кездесетін мәселелерін шешуге ықпал етуге арналған. Тыңдаушыларына отбасының әлеуетін ашуға арналған идеялар мен құралдар, сондай-ақ балалармен табысты қарым-қатынас жасау, жеке тұлғаны дамыту үшін қолайлы орта құру тәсілдері ұсынылады.
Қатысушы ата-аналар балалардың мінез-құлқының қалай өзгертетінін біледі, баланың мінез-құлқындағы қажетті өзгерістерге қол жеткізуге мүмкіндік беретін әдістерді үйренеді. Ата-аналар балаларымен қарым-қатынастың экологиялық таза тәсілдерін меңгереді, бір-бірін тыңдау және есту қабілетін дамытады, балалардың өздерін қауіпсіз сезінуіне көмектесетін шектеулерді қалай қою керектігін түсінеді, отбасындағы қарым-қатынасқа жаңа көзқараспен қарайды. 

Әр бағдарлама жылына сегіз сабақты қамтиды, олардың екеуі үшеуі мектептің өзіне қатысты мәселелер мен тақырыптар бойынша өткізілуі мүмкін.
Орталықтың сабақтары кестеге сәйкес, әр түрлі формаларды қолдана отырып, жеке өткізіледі.
Орталықтың қызметіне белсенді ата-аналарды, аға буын өкілдерін тарту көзделген.
Ата аналарды педагогикалық қолдау орталығы мектебізде ашылды. Ата аналарды педагогикалық қолдау орталығы туралы толық мағұлмат берілді.
Мектебіміздің мамандары ПБ-нің қызметкерлерімен бірлесіп құқық бұзушылықтың алдын алуға байланысты қоғамдық рейдті уақытылы жүргізеді. 📌Мақсаты: Түнгі уақытта кәмелеттік жасқа толмаған жасөспірімдерді заңды өкілдерінсіз көшелерде жүрмеуін, сауда – саттық дүкендерде алкогольдік пен темекі өнімдерін 21-жасқа толмаған азаматтарға саттырмауды қадағалау.
Өскелең ұрпақтың құқықтық және сыбайлас жемқорлыққа қарсы мәдениетін қалыптастыру барысында «Сыбайлас жемқорлықсыз әлем» тақырыбында тәлімгер адалдық сағатын өткізді. А.ж. қазан айында мектебіміздің 9-11 сынып оқушыларына құқықбұзушылықтың алдын алу аясында мектеп инспекторы кездесу өткізілді. Отырысқа мектеп директорының тәрбие ісі жөніндегі орынбасары мектеп психологы , мектеп медбикесі қатысты. Мектеп психологы оқушылар арасында белең алып келе жатқан буллинг тақырыбында сөз етіп, оқушыларды жақсы қарым-қатынаста болуға шақырды. Мектеп медбикесі нашақорлықтың алдын алу мақсатында оқушыларға зиянды әдеттер туралы түсінік жұмысын жүргізді
Оқушылармен құқықбұзушылықтың алдын алу, ұрлыққа жол бермеу мақсатында жұмыстар жүргізіліп, пікір алмасу болды. Өткізген мектеп психологы әлеуметтік ұстаз

 Қазан айы бойы мектепте хиджап кию бойынша ата-аналармен кездесу бірнеше мәрте жүргізілді, сонымен қоса  облыстық орталығының теологі ішкі саясат, мәдениет, тілдерді дамыту және спорт бөлімінің басшысы діни экстремизм мен терроризмнің алдын алу жұмыстарын жүргізуде. Теолог мектеп оқушылары және мұғалімдерімен «Діни сауаттылық – экстремизммен күресудің басты құралы» тақырыбында кездесу өткізді. «Жастарды жат көзқарастығы түрлі діни ағымдардың идеологиясы мен пікірінен сақтандыру» тақырыбында түсіндірме жұмыстарын жүргізді. Сонымен қатар Коворкинг орталығында аудан жастарымен кездесіп, теолог экстремизм және терроризм идеяларының шынайы ниеттері, тыйым салынған діндердің мәні мен қоғамға төндіретін әлеуметтік қаупі, олардан сақтану жолдары т. с. с. толыққанды ақпараттармен бөлісті. кәсіпкерлік нысандарындағы өзін-өзі қамтушылармен кездесіп, ақпараттық-түсіндірмен жұмыстарын жүргізіп, қарсынасихаттық бүктемелер үлестірді. 
Бастауыш сынып оқушыларымен «Абайлаңыз балалар!» тақырыбында жолда жүру ережелерін есте сақтауға, жол ережесін бұзбауға тәрбиелеу мақсатында тәрбие сағатын өткізді.
«ТӨРТ ТОҚСАН – ТӨРТ ӨНЕР»
Ұлттық құндылықтың, айтыс өнерінің жоғарғы деңгейде оқушылардың қазақ халқының музыкалық мәдениетіне деген қызығушылығын ояту, поэтикалық, орындаушылық және вокалдық дағдыларды қалыптастыру, ұлттық мәдениетке деген сүйіспеншілік сезімін ояту, қазақ тілінің рөлін арттыру, халықтар достығы мен бірлігін дәріптеу, Ата—бабамыздан келе жатқан ұлттық өнерімізді келешек ұрпағымызға насихаттау мақсатында № 9 ЖОББМ мектебінің 6—сынып оқушылары Мейрамханұлы Алдияр мен Жұмабаева Аружан айтыс өнерінің үлгісін көрсетті. Соынмен қатар Көкшетау қаласының ақындар одағының мүшелері Бердалин А., Сергилиев А. арнайы кезедсу өткізілді.  

«АЛТЫН САҚА» – халықтың мәдени мұрасын сақтау, ұлттық ойындарды насихаттау, қазақ ұлттық ойындарын білуге қызығушылықты арттыру, салауатты өмір салтын қалыптастыру, балаларды асық ойынына баулу. 
-қазақ халқының тарихи-мәдени мұрасын құрметтеуді қалыптастыру, батылдыққа, төзімділікке тәрбиелеу, ептілікті, қырағылықты және дәлдікті дамыту. 
Ұлттық ойындар- бұл мәдениетпен қатар дамитын, балалардың демалу, дене және рухани күштерін дамыту қажеттіліктерін қанағаттандыратын мәдени элемент, сонымен қатар білім беру құралы ретінде қызмет етеді

‘’Арайлы, Алтын-күз”
Біздің мектеп ордасында ‘’Арайлы, Алтын-күз” атты мерекесі атап өтілді. Бастауыш сынып оқушылары бұған орай сыныптарын тақырып бағытында безендіріп атсалысты. Мектеп қабырғасында осындай іс-шаралар балалардың қоғамдық жұмыстарға қатысып, ұжыммен бірігуіне үйретеді.
Табиғаттың әрбір ауысқан мезгілі көрікті де сұлу болатынын көрсету мақсатында “Күз кереметі” атты қол бұйымдарының көрмесін ұйымдастырып, ең үздік деген оқушылардың жұмыстарын марапаттадық. Осы мерекені ұйымдастырған ұстаздар да жақсы әсерде болды. “Ынтымақ бар жерде бақыт бар” демекші ұстаз бен бала бірігіп жасаған жұмыстың жемісі бүгін осындай көрініс тапты.

«Әр жұма Ұлттық киім»– Біз осындай бастама көтердік, бірақ ешкімді міндеттемейміз. Кімге ұнамды, кисін. Кигісі келмесе, мектептің бекітілген формасымен келе береді. Кейбір отбасыларының қолдары қысқа болуы себепті ұлттық үлгідегі киімдерді тіктіре алмауы да мүмкін. Соның бәрін ескере келе міндеттеуді артық көрдік. Бірақбастама ата-аналар тарапынан жақсы қолдау тапты. Ұлттық киім кию оқушыларғағана емес, мұғалімдерге де, техникалық қызметкерлерге де қатысты. Бірнеше сыныптарды аралап көрдік. Балалармен де, мұғалімдермен де пікірлестік.
– Сынып болып бәріміз біртүстес киім тіктіру ойда бар,ұсыныстарда бар. 
– Бәрі бірден бола қалмайды ғой. Бұрын Наурыз, Тәуелсіздік мерекесі кезіндеқазақы нақышта киінетін болсақ, енді апта сайын бір күнді осылай белгілеп отырмыз. Мүмкін, сөйте-сөйте мектеп формасын ұлттық нақышқа өзгертерміз. Мұны келешек көрсетеді. Әсіресе төменгі сынып оқушыларының қызығушылығы басым екені байқалады, – деген ол ұлттық киімді насихаттаудан жалықпау керектігін айтады.

«25- қазан Республика күні» Бұл мереке еліміздің еркіндігін, қуаттылығын және гүлденуін білдіреді. Аспанымыз бейбіт, таза, жұртымыз бір үлкен отбасыдай ынтымағы жарасқан болсын. Жүрегіміз мемлекетімізге деген мақтаныш сезіміне бөленіп, бірлік пен түсіністікке ұмтылып, жемісті еңбек бақытты болашақтың сенімді кепілі болғай!

Оқушылар арасындағы құқық бұзушылықтың алдын алу. 
09.11.2023 ж. Құқық бұзушылық — қоғамға зиян келтіретін және заң бойынша жазаланатын қоғамға қарсы әрекет. Бүгінгі таңда қоғамның алдында тұрған басты міндеттердің бірі — балалар мен жасөспірімдер арасындағы құқық бұзушылықтың алдын-алу, кәмелетке толмағандар арасындағы қылмыстың өсуіне жол бермеу. Көкшетау қаласындағы кәмелетке толмағандар арасындағы құқық бұзушылық пен оның алдын алу бойынша келелі кездесу өтті. Жастардың білімді, заман талабына сай болып қалыптасуына ықпал жасау мақсатында ұйымдастырылған. «Жасөспірімдер арасындағы құқық бұзушылықтың алдын алу, білім беру мекемелерімен полиция органдарында профилактикалық есепте тұрған жасөспірімдерді бақылау және жаңа оқу жылы қарсаңында оқушылардың қауіпсіздігін қамтамасыз ету бойынша тиісті шаралар жүргізілуде, Жоспарға сәйкес, қалалық полиция басқармасы тарапынан «Балалардың жол қауіпсіздігі», «Жасөспірім», «Абайлаңыз балалар», «Түнгі қаладағы балалар» атауымен түнгі рейдтік іс-шаралары тұрақты түрде өткізілуде. Қоғамның алдында тұрған басты міндеттердің бірі – балалар мен жасөспірімдер арасындағы құқық бұзушылықтың алдын алу, кәмелетке толмағандар арасындағы қылмысты болдырмау. Дәріс оқыған Полиция басқармасының орынбасары, полиция подполковнигі Тоқсанбаев Дулат Бекішұлы мен полиция капитаны Нурлановна Ботагоз Болатхановна.

Арнайы саяхат Астана қаласына. 
Қараша айында 7, 8, 9, 10 сынып оқушылары Астана қаласындағы «Алжир» мұражайымен ҚР қарулы күштерінің әскери тарихи мұражайына арнайы барып қайтты. Әр азамат өз елінің тарихын білуі керек.Тарихымызды білу арқылы біз өзіміздің ұлттық сана сезімімізді жоғалтпаймыз.Ал ұстаздар қауымы өсіп келе жатқан ұрпаққа тек білім ғана емес, өз елі мен жерін сүюге, Отанын қадірлеуге үйретуі тиіс.  Мектебімізде оқушының бойына ұлттық рухты, ұлттық сананы сіңіретін айқын, асқақ ұрпақты тәрбиелеуге бағытталған іс-шаралар үнемі өтуде. Сондай шаралардың қатарына мұражайлар мен мемориалды ескерткіштерге барып, ежелден аңсаған азаттыққа қалай жеткенімізді көрсету болып табылады.

«Кәсіби бағдар»9-11 сыныптар үшін.
 30 қараша күні Жоғары техникалық колледжіне мектебіміздің түлектері қатысты. Қазіргі мектеп өмірінде оқушыларды мамандықтарға қызықтыру жолында үгіт-насихат жұмыстарын жүргізу маңызды. Осы мақсатпен 9»Ә» сынып оқушылары «Жоғары техникалық колледжіне» барып мамандық таңдауда жауапкершілікті қалыптастыру, мамандық әлемінен ақпарат алу, заманның тапшы мамандықтарын көрсетіп, 9 сыныптан кейін қандай сұранысқа ие мамандықтар бар екенін түсіндіріп, оқуға түсу үшін оқушыларға ой тастады. Сонымен қоса 16 ақпан күні Көкшетау қаласының «Құрылыс колледжі» арнайы барып қайтты. Оқу орнының мән жайын көзбен көріп т, ой қорытты.
  [image: ]   [image: ]  [image: ]
«16-желтоқсан Тәуелсіздік күні»	
Қазақстан Республикасының Тәуелсіздік күні — тарихы тереңде жатқан елдің жаңа заманда өз алдына қайта егеменді ел болған күні. Тәуелсіздік күні мерекесі әр жылдың 16 желтоқсанында аталып өтеді. Тәуелсіздік – еліміздің баға жетпес байлығы. Тәуелсіз – әлемдегі ең құдіретті сөз. Ел еркіндігі. Қазақстан тәуелсіздіктің бесігінде тербеліп жатқанына 32 жыл. Осы уақыт аралығында Қазақстан әлемде жеке дара дербез ел екенін дәлелдей білді.
Тақырыбы: Тәуелсіздік-тұғырым!
[image: ]  [image: ]
[image: ]    [image: ]
Көкшетау қаласы №9 жалпы орта білім беретін мектебінің кітапханасында «Желтоқсан – тәуелсіздіктің ұлы рухы» атты іс –шара өтті. «Желтоқсан -1986. Көкшетау» қоғамдық бірлестігі төрағасының орынбасары, желтоқсан ардагері, Шоқан Уәлиханов атындағы Көкшетау университетінің кәсіподақ ұйымының төрағасы Мұрат Мұзарапұлы Асаров және желтоқсан ардагері, физика және математика пәнінің мұғалімі тарихи сағатқа қатысты.

26.12-29.12  аралыгында мектебімізде «Төрлет төрле жаңа жыл» меркелік іс шара жоспарлы түрде өтілді, ертеңгіліктің соңы би кешімен аяқталды.

02.02.2024 жылы «Екі Жұлдыз» мектепішілік байқауы өтті. 
Байқаудың мақсаты: Байқау мәдени құндылықтарды қалыптастыруды, оқушылардың шығармашылық даралығын дамытуды насихаттауға арналған.
 «Екі жұлдыз» байқауы мұғалім мен  оқушылардың өзара байланыстары арқылы, біртұтас тәрбиені  қалыптастыру мақсатында өткізілді.
Қатысушыларымыз:
1: Мектебіміздің жанындағы шағын орталықтың «Бәйтерек» тобының тәрбиеленушісі – Болатбекұлы Бекасыл және музыка жетекшісі – Гали Айпара Сырымқызы 
2: Мектебіміздің жанындағы шағын орталықтың «Айгөлек» тобының тәрбиеленушісі – Рамазан Зере және тәрбиешісі – Каирденова Дильназ Серікқызы (ГранПри)
[bookmark: _Hlk157770282]3: 4 ә сынып оқушысы – Сапар  Жалғас және бастауыш сынып мұғалімі - Сейтова Баршын Жылқайдарқызы  (2 орын )
[bookmark: _Hlk157770330]4: 5 ә сынып оқушысы – Абичан Медина және Қазақ тілі және әдебиеті пәнінің мұғалімі – Ермұрат Гүлдаурен
5: 5 б сыныбының оқушысы – Саутбай Мерей мен Қалдыбай Құндызай (3 орын)
6: 6 а сыныбының оқушысы – Сәбит Назым және Азаматқызы Гүлсая (1 орын )
7: 7 а сыныбының оқушысы – Хамитова Аяжан және сынып жетекшісі – Кендебайқызы  Айша
[bookmark: _Hlk157770456]8: 7 а сыныбының оқушысы – Амиржанов Айдар және Яссауиева Венера
[bookmark: _Hlk157770522]9: 8 а сыныбының оқушысы – Есмухамбетова Жансая және Тарих пәнінің мұғалімі- Тасжанова Қымбат Таласбаевна  қатысты. 
Байқау соңында Әділ қазылар шешімен  5 қатысушымызға  түрлі,лайықты номинациялар және I,II,III орын, Гран При берілді.

09.02 күні мектебімізде «Ауған асуында от кешкендер» Ауған соғысы 1979 жылдың 27 желтоқсанында КСРО қарулы күштерінің Ауғанстанға басып кіріп, оның ішкі істеріне қол сұғуы салдарынан тұтанған соғыс. Соңы аяқталмас соғысқа ұласқан бұл қасірет елдің тек өз ішінде ғана емес оған сырт мемлекеттердің қатысуымен ұзаққа созылды.
Статистикағасүйенсек:
10 жылға созылған ауған соғысында КСРО бойынша қайтып оралмаған жалпы адам шығыны – 14453 — ке жетті.
Ал Қазақстаннан Ауған соғысына 22000 адам қатысып, олардың 924 — і қаза тапты, 21 адам хабарсыз кетті.
1000 жауынгерден астам өз жеріне оралып, алған түрлі дене жарақаттарының кесірінен ауырып қаза болды. Атырау қаласынан 534 сарбаз қатысып, оның 1 — і хабарсыз кетті, ал 14 — сол соғыста қаза тапты. Сол оралмаған жауынгерлерімізді орнымыздан тұрып еске алайық:
Еске алу (1 мин үнсіздік) пен еске алды 

Ұлттық мүдде тәрбиесі
Мақсаты:
Тұлғаны ұлттық және жалпыадамзаттық құндылықтарға бағдарлау, ана тілін және мемлекеттік тілді, қазақ халқының, Қазақстан Республикасындағы этностар мен этникалық топтардың мәдениетін құрметтеуге тәрбиелеу.
· «1-қыркүйек - Білім күні»
· «Жүсіпбек Аймауытовтың туғанына 135 жыл»
· «Тарих пен тіл тамырлас»

Ар-ұят тәрбиесі
Мақсаты: Тұлғаның қазақстандық қоғам өмірінің жалпыадамзаттық құндылықтарымен, нормаларымен және дәстүрлерімен келісілген рухани-адамгершілік және этикалық ұстанымдарын, моральдық қасиеттерін және көзқарастарын қалыптастыру.
· «Отбасы – қоғам негізі»
· «Ұстаз! Сіздің алдыңызда...»
· «Еңбек бәрін жеңбек»
· «Отбасылық дәстүрлер»
· «Отбасы – тәрбиенің алтын бесігі»
Сілтеме:
Талап тәрбиесі
Мақсаты: Ата-аналарды оқыту, бала тәрбиесінде олардың психологиялық-педагогикалық құзыреттіліктерін және жауапкершіліктерін арттыру
«Жаны саудың тәні сау»
· «Ұлы дала перзентімін»
Жеке оқушылармен оның ішінде талантты және дарынды балаларға күрделі тапсырмалар берілді. Ата- аналармен тоқсан соңында оқушылардың оқу үлгерімі, кездескен қиындықтар және оны шешу жолдарын қарастыру мақсатында жиналыстар өткіздім. Кейбір ата-аналармен оқушылардың білімі мен тәрбиесі төңірегінде жеке және топтық кездесулер өткіздім.
Сыныпта өткізілетін тәрбие сағаттары мен тәрбиелік мәні бар іс-шаралардың уақытында өткізілуі нәтижесінде құқық бұзушы бала, ата-ана жоқ.
Нәтиже: Оқушылардың бойынан жүргізілген әрбір тәрбие сағаттары арқылы Отанға , мектепке, отбасына деген сүйіспеншіліктері оянды. Адамгершілік, имандылық, үлкенді сыйлау, кішіге көмек қолын созу, көпшілік ортада, жолда өзін қалай ұстау керек екенін үйренді. Мен оны оқушылардың сабаққа қызығушылықпен қатысуынан байқад
 Құқықтық тәрбие
Мақсаты: Жаңа демократиялық қоғамда өмір сүруге қабілетті азаматты және патриотты; тұлғаның саяси, құқықтық және сыбайлас жемқорлыққа қарсы мәдениетін; балалар мен жастардың құқықтық санасын, оларда балалар мен жастар ортасындағы қатыгездік пен зорлық-зомбылыққа қарсы тұру даярлығын қалыптастыру.
· «Әділетті Қазақстан: Адал ұрпақ, сапалы білім, табысты ұлт»
· «Мен және менің құқығым»
· «Сыбайлас жемқорлыққа жол жоқ!»
Сілтеме: 

